Հաշմանդամություն ունեցող անձանց հարցերով զբաղվող ազգային հանձնաժողովի 2012 թվականի մարտի 21-ին կայացած նիստի
Արձանագրություն N 13
          ՕՐԱԿԱՐԳ

1. ԱՄՆ Միջազգային զարգացման գործակալության ֆինասավորմամբ 
     “Սեյվ   դը չիլդրեն” կազմակերպության կողմից իրականացվող
           “Հաշմանդամություն ունեցող  անձանց կենսամակարդակի բարելավում 
            զբաղվածության խթանման միջոցով” ծրագրի շնորհանդեսը:   
 2.   Երևան քաղաքի և մարզային հանձնաժողովների հաշվետվությունը
            հաշմանդամություն ունեցող անձանց հասարակություն ինտեգրելուն
            ուղղված`  2011թ. ընթացքում կատարած աշխատանքների մասին:

      3.    Այլ հարցեր: 

Մասնակցեցին`
Ա. Գրիգորյան`              ՀՀ աշխատանքի և uոցիալական հարցերի նախարար,

                                     հաշմանդամություն  ունեցող անձանց   հարցերով                                                                     

                                     զբաղվող ազգային հանձնաժողովի նախագահ
Հանձնաժողովի անդամները`
Ջ.Բաղդասարյան        ՀՀ աշխատանքի եւ uոցիալական հարցերի նախարարի 

                                   տեղակալ
Պ. Uաֆարյան            ՀՀ ֆինանuների նախարարի առաջին տեղակալ 
Ա. Օրբելյան                ՀՀ արդարադատության նախարարի տեղակալ                      
Հ.Աբրահամյան           Հայաստանի հաշմանդամների “Փյունիկ” միության

                                   նախագահ (համաձայնությամբ)
Ա. Ալավերդյան           "Հատուկ կարիքներով մարդկանց աջակցության
                                  "ՈՒնիuոն" հաuարակական կազմակերպության
                                   նախագահ  (համաձայնությամբ)  

U. Թադևոuյան           "Հույuի կամուրջ" հաշմանդամ երեխաների եւ
                                  երիտաuարդների իրավունքների պաշտպանություն"

                                  հաuարակական կազմակերպության նախագահ
                                  (համաձայնությամբ)

U. Օհանյան               "Հաշմանդամների "Փարոu" կրթության եւ մշակույթի
                                  զարգացման կենտրոն" հաuարակական                

                                  կազմակերպության նախագահ (համաձայնությամբ)  
Ա.Հակոբյան              “Հայաստանի կույրերի միավորում” հասարակական  

                                  կազմակերպության նախագահ 

Ա.Կեսոյան             ՀՀ աշխատանքի եւ uոցիալական հարցերի  

                              նախարարության աշխատակազմի հաշմանդամների եւ   

                              տարեցների    հիմնահարցերի վարչության պետ     

                                (հանձնաժողովի  քարտուղար)
        Հաշմանդամություն ունեցող անձանց հարցերով զբաղվող ազգային հանձնաժողովի անդամների առաջարկությամբ նիստին մասնակցել  են`
 Ժ. Ասատրյան       ՀՀ ֆինանսների նախարարության բյուջետային ծախսերի 
                              ֆինանսական ծրագրավորման վարչության պետ` 
                              նախարարի առաջին տեղակալ Պ.Սաֆարյանի առաջարկով                                

Ա. Իվանյան           ՀՀ տարածքային կառավարման  նախարարության   

                              տարածքային կառավարման և զարգացման վարչության
                              վարչական վերահսկողության բաժնի պետ`  նախարարի  

                              առաջին տեղակալ Վ. Տերտերյանի առաջարկով 

 Ա.Խաչատրյան     ՀՀ արդարադատության նախարարության փորձագետ 

                             խորհրդատու` նախարարի տեղակալ Ա.Օրբելյանի 
                             առաջարկով
Հրավիրվածներ`
Ս.Հարությունյանը    “Զբաղվածության պետական ծառայություն”  

                                 գործակալության պետ
Հ. Խաչատրյան     ՀՀ աշխատանքի և uոցիալական հարցերի նախարարության 

                             աշխատակազմի հասարակայնության հետ կապերի բաժնի
                              պետ
        ԱՄՆ դեսպան Ջոն Հեֆերնը,  ԱՄՆ Միջազգային զարգացման գործակալության հայաստանյան առաքելության տնօրեն Ջաթինդեր Չիման և “Սեյվ դը չիլդրեն”-ի հայաստանյան ներկայացուցչության տնօրեն Իրինա Սաղոյանը
Միջազգային կազմակերպություններ և լրատվամիջոցների ներկայացուցիչներ

        ՀՀ մարզային և Երևանի քաղաքի հաշմանդամություն ունեցող անձանց հարցերով զբաղվող  մարզային հանձնաժողովների նախագահները և քարտուղարները:
Հաշմանդամություն ունեցող անձանց հարցերով զբաղվող ազգային հանձնաժողովի հերթական ընդլայնված նիստը տեղի ունեցավ “Կոնգրես” հյուրանոցում: Նիստը  նախագահում էր ՀՀ աշխատանքի և սոցիալական  հարցերի   նախարար`   հանձնաժողովի    նախագահ Ա.Գրիգորյանը:

        Հանձնաժողովի նիստի բացման խոսքով հանդես եկան հանձնաժողովի նախագահ Ա.Գրիգորյանը, ԱՄՆ դեսպան Ջոն Հեֆերնը, ԱՄՆ Միջազգային զարգացման գործակալության հայաստանյան առաքելության տնօրեն Ջաթինդեր Չիման և “Սեյվ դը չիլդրեն”-ի հայաստանյան ներկայացուցչության տնօրեն Իրինա Սաղոյանը:

       ՀՀ աշխատանքի և սոցիալական հարցերի նախարարը ողջունելով նիստի մասնակիցներին նշեց, որ վերջին շրջանում հաշմանդամություն ունեցող մարդկանց խնդիրներին առանձնահատուկ մոտեցում է ցուցաբերվում:
       Պետությունը պետք է կանգնի հատկապես անկարող մարդու կողքին: Ժամանակն է, որ հաշմանդամություն ունեցող անձին կենսաթոշակ կամ նպաստ տրամադրելու փոխարեն պետք է լուծել նրա  զբաղվածության, կրթության, առողջապահության խնդիրները: “Աշխատանքի մատչելիության ծրագիր հաշմանդամություն ունեցող անձանց համար” ծրագիրը ուղղված է այդ խնդիրների լուծմանը և պարոն Գրիգորյանը նշեց, որ մեր երախտիքի խոսքը  ԱՄՆ ՄԶԳ-ին կհայտնենք գործի տեսքով:
          ՀՀ–ում ԱՄՆ դեսպան Ջոն Հեֆերնը նշեց, որ իր կինը երկար տարիներ զբաղվում է հատուկ  կարիքներ ունեցող մարդկանց հարցերով և ինքը լավատեղյակ է խնդրի բոլոր նրբություններին: Ծրագիրն իրականացնելու համար անհրաժեշտ է պետական գերատեսչությունների, մասնավոր հատվածի, հասարակական կազմակերպությունների, ամբողջ հասարակության համախմբումը:
         Ողջույնի խոսքից հետո ծրագրի ղեկավար Ջինա Սարգիզովան հանգամանորեն ներկայացրեց ծրագրի բաղադրիչները, իրականացման ժամկետները, ակնկալվող արդյունքները: “Հաշմանդամություն ունեցող անձանց կենսամակարդակի բարելավում զբաղվածության խթանման միջոցով” ծրագրը նպատակ ունի խթանել հաշմանդամություն ունեցող անձանց աշխատանքի հավասար պայմանները և աշխատանքի մատչելիությունը, որպես մարդու հիմնարար իրավունք: Ծրագիրն իրականացվում է “Սեյվ դը չիլդրեն” կազմակերպության կողմից` ԱՄՆ Միջազգային զարգացման գործակալության ֆինասավորմամբ: Ծրագրի գործընկերներն են “Ակտիվա” միջազգային հիմնադրամը, “Ունիսոն” ՀԿ-ն, “Էյչ-Դի-Փի” հիմնադրամը և “Լիարժեք կյանք” ՀԿ-ն: Ծրագիրը սերտորեն համագործակցում է ՀՀ աշխատանքի և սոցիալական հարցերի նախարարության, “Զբաղվածության պետական գործակալություն” գործակալության, զբաղվածության կենտրոնների, հաշմանդամություն ունեցող անձանց հարցերով զբաղվող ՀԿ-ների, քաղաքապետարանների, միջին մասնագիտական կրթական հաստատությունների և գործատուների հետ:
          Ներկայացվեց, որ Հայաստանում պաշտոնապես գրանցված է 177.000 հաշմանդամություն ունեցող  անձ: Նրանց մեծ մասը շարունակում է դիմակայել հասարակության կողմից հաշմանդամության թյուր ընկալմանը, կանոնակարգերի ոչ պատշաճ կիրառմանը և աշխատավայրում խտրականության դրսևորումներին: Բացի այդ, հաշմանդամություն ունեցող անձինք հաճախ բավարար տեղեկություններ չունեն իրենց իրավունքների  վերաբերյալ:

Հայաստանում նկատելի բարեփոխումներ են իրականացվել, հաշմանդամություն ունեցող անձանց կարիքները հիմնականում բավարարված չեն  և ամբողջական մոտեցում ցուցաբերելու խիստ կարիք կա` հաշմանդամությունը պատշաճ  կերպով դասակարգելու, մեծամասշտաբ մասնագիտական վերապատրաստումներ և աշխատանքի համապատասխանեցման ծառայություններ ապահովելու նպատակով:
Ծրագրի ռազմավարական խնդիրն է արդյունավետ մոդել մշակել Հայաստանում հաշմանդամություն ունեցող անձանց աշխատանքային հնարավորություններով ապահովելու համար: 
          Ծրագիրն իրականացվելու է Երևանի 10 համայնքներում և Արարատ, Գեղարքունիք, Լոռի և Շիրակ մարզերում: Անմիջական շահառուներն են  18-64 տարեկան անձինք, ներառյալ հաշմանդամություն ունեցող մեծահասակները, երիտասարդներն ու ավարտական դասարանների հատուկ կարիքներ ունեցող երեխաները, “Զբաղվածության պետական ծառայություն” գործակալությունն իր զբաղվածության  կենտրոնների ցանցով: Տիկին Սարգիզովան ծրագրի ներկայացումից հետո պատասխանեց ներկաների հարցերին:
    Արտահայտվեցին`
       Երևանի մարզային հանձնաժողովի նախագահ Կ.Արեյանը, Շիրակի մարզային հանձնաժողովի նախագահ Հ.Արշակյանը, Տավուշի մարզային հանձնաժողովի քարտուղար Ն.Ճաղարյանը,  “Հույսի կամուրջ” ՀԿ նախագահ Ս.Թադևոսյանը, Լոռու մարզային հանձնաժողովի քարտուղար Վ.Ջաղինյանը, “Աստղիկ” ՀԿ նախագահ Լ.Ներսիսյանը:

      Արտահայտվողները իրենց շնորհակալությունը հայտնեցին նման ծրագրի ներդրման համար, այն հազվագյուտ ծրագրերից մեկն է, որը  վերաբերվում է հաշմանդամների ինտեգրումը հասարակություն: 

       Հարց բարձրացվեց.

· թե ինչ կարգով են ընտրվել մարզերը, որտեղ պետք է իրականացվի ծրագիրը.

· ինչ կարգով է որոշվելու, թէ  ինչպիսի աշատանք պետք է իրականացնի հաշմանդամություն ունեցող անձը:

      Տիկ. Սարգիզովան պատասխանեց, որ ընտրությունը կատարվել է ՀՀ Ազգային վիճակագրության ծառայության կողմից տրամադրված տվյալների հիման վրա, հաշվի առնելով, որ մարզում կան շատ հաշմանդամություն ունեցող անձինք, իսկ ինչ վերաբերվում է հաշմանդամի կողմից իրականացվող աշխատանքի տեսակին, ապա այն որոշվելու է սարքավորման միջոցով, որը հնարավորություն է տալիս տեսակավորել, թէ ինչ աշխատանքը կարող է կատարել հաշմանդամություն ունեցող անձը: 
       Օրակարգի երկրորդ հարցի մասին հաշվետվություններով հանդես եկան Երևանի և մարզային հանձնաժողովների պատասխանատուները: Մարզային հանձնաժողովի ներկայացուցիչները ներկայացրեցին հաշմանդամություն ունեցող անձանց հասարակություն ինտեգրելուն ուղղված 2011թ կատարած աշխատանքները: 
      Երևանի մարզային հանձնաժողովի քարտուղարը ներկայացնելով հաշվետվությունը նշեց, որ այսուհետ նոր շենք-շինությունների կամ կապիտալ կառուցվող շինարարական նախագծերում հստակ պետք է դրված լինի թեքահարթակների և մատչելիության հարցը, իսկ չլինելու դեպքում նախագծերը չի հաստատվելու: 
Տիկին Զաքարյանը նշեց, որ ներկրված ավտոբուսներից որոշակի թվաքանակ կհարմարեցվի հաշմանդամություն ունեցող անձանց համար: Նշվեց, որ կազմակերպվել են միջոցառումներ  մշակույթային կենտրոններում:
Հանձնաժողովի նախագահ պարոն Ա.Գրիգորյանը նիստի ընթացքում առաջարկեց հանձնաժողովի նարկայացուցիչները ներկայացնեն իրենց մարզի խնդիրները, քանի որ արդեն իսկ 2011թ. կատարած հաշվետվություները ներկայացվել են գրավոր:

Տիկ.Գ.Դանիելյանը ներկայացրեց.

· Արագածոտնի մարզում չգործող կույրերի միավորման ուսումնաարտադրական կոմբինատի շենքի հարցը.

· հաշմանդամ  երեխաներին ցերեկային վերականգնողական կենտրոններ գնալու ֆինանսավորման հարցը.

Արարատի մարզային հանձնաժողովի քարտուղար Գ.Միրզոյան.

· ՀՀ քաղաքաշինության նախարարություն առաջարկություն ներկայացնել, հին շենք-շինությունների շքամուտքերում  թեքահարթակ ավելացնելու դեպքում նոր նախագիծ տրամադրելու խնդիր չառաջանա.
Լոռու մարզային հանձնաժողովի քարտուղար Վ.Ջաղինյան.

· Լոռու մարզում գործող “Հայաստանի խուլերի միավորում” հասարակական կազմակերպությունը, որը ընդգրկված է մարզային հանձնաժողովում, բազմիցս նիստերի ընթացքում հարց է բարձրացրել ՀՀ պետական բյուջեյով նախատեսել ֆինանսավորում`  սուրդոթարգմանիչին աշխատավարձ վճարելու  համար: 
Արտահայտվեցին` 
       ՀՀ աշխատանքի և սոցիալական հարցերի նախարարի տեղակալ
տիկ.Ջ.Բաղդասարյանը, “Ունիսոն” ՀԿ նախագահ Ա.Ալավերդյանը, “Փարոս” ՀԿ նախագահ Ս.Օհանյանը, “Աստղիկ” ՀԿ նախագահ Լ.Ներսիսյանը, “Հույսի կամուրջ” ՀԿ նախագահ Ս.Թադևոսյանը.
· տիկ.Բաղդասարյանը առաջարկեց Երևանի քաղաքապետարանին ապահովել մշակույթային կառույցների մատչելիությունը,

· տիկ. Ս.Թադևոսյանը հարց բարձրացրեց Կոտայքի մարզի Արամուս գյուղի միջնակարգ դպրոցում հաշմանդամ երեխային կրթության իրավունքից զրկելու մասին.

       Կոտայքի մարզային հանձնաժողովի քարտուղարը ներկայացրեց, որ
 մարզպետարանում ստեղծվել է հանձնաժողով, որպեսզի քննարկեն դպրոցի
 տնօրենի հարցը և հետագա գործողությունները: 
       Նախարարը հանձնարարեց.
· մարզային հանձնաժողովի ներկայացուցիչներին, մարզերում` նիստերի

ընթացքում քննարկել ընտրատարածքների մատչելիության հարցը և  հնարավորինս այն ապահովել.
· ուսումնասիրել Կոտայքի մարզի Արամուս գյուղի միջնակարգ դպրոցում

հաշմանդամ երեխային կրթության իրավունքից զրկելու մասին հարցը և արդյունքները ներկայացնել ազգային հանձնաժողով.

· մարզերում առաջացած խնդիրների վերաբերյալ գրավոր ներկայացնել

ՀՀ աշխատանքի և սոցիալական հարցերի նախարարություն, նախարարի տեղակալ տիկ. Ջ.Բաղդասարյանի կողմից այն կտեսակավորվի և  կտրվի համապատասխան ընթացք:
 Ամփոփելով նիստի աշխատանքները պարոն Գրիգորյանը մեկ անգամ ևս նշեց, որ նախարարությունը մեծ աշխատանք է տանում հաշմանդամություն ունեցող անձանց խնդիրները վերհանելու, դրանց լուծումներ տալու ուղղությամբ: Նա հանձնաժողովի անդամներին տեղեկացրեց ոլորտում իրականացվող վերջին փոփոխությունների մասին:
[image: image1.emf]
